
GOUVÈNÈ CUOMO ANONSE FINALIS YO POU PIGWO KONPETISYON LIDE 

BIZNIS NAN MOND LAN 43NORTH  
 

Finalis 43North yo ap fè konpetisyon pou yon gwo pri $1 milyon nan dat 29 oktòb 
 
 
Gouvènè Andrew M. Cuomo jodia te anonse 11 finalis pou pigwo konpetisyon lide 
biznis nan mond lan 43North. Finalis yo kounye a pral fè konpetisyon devan yon komite 
espesyalis jij nan dat 29 oktòb nan Sant Pèfòmans Art Shea nan Buffalo pou genyen 
premye prim lajan kach 43North $1 milyon, youn nan sis prim $500,000, oswa kat prim 
$250,000. Gayan yo ap resevwa tou espas gratis nan enkibatè 43North sou kanpis 
Medikal Buffalo Niagara pou yon lane, oryantasyon ki soti bò kote konseye yo nan 
domèn ki gen rapò, ansanm avèk aksè a lòt pwogram rekonpans biznis tankou START-
UP NY. 
 
“Avèk kwasans kontinyèl ekonomi startup Lwès New York avèk rekonesans jeneralize 
Buffalo kòm yon vil kap bouje, e mwen enpasyan pou m wè yon lòt seri jèn konpayi kap 
demare kap rantre nan revolisyon antreprenarya rejyon an,” Gouvènè Cuomo te 
deklare. “Lè nou sipòte inovasyon, nap alafwa stimile aktivite ekonomik rejyonal epi 
enspire pwochen jenerasyon antreprenè yo ak kreyatè travay.”  
 
Yo envite piblik la pou patisipe nan seremoni final prim 43North nan jedi 29 oktòb nan 
Sant Pèfòmans Art Shea nan Buffalo. Tikè yo gratis men anrejistreman obligatwa nan 
www.43north.org. Pwogramasyon jounen an se nan fason ki annaprè a:  

• Sesyon Pitch Maten: 9 a.m. a 12 pm 
• Sesyon Pitch Apremidi: 1 p.m. to 4 p.m. 
• Seremoni Prim: 6 p.m. to 7 p.m. 

 
Yo envite piblik la tou pou l vote sou entènèt pou detèmine ki finalis ki pral genyen Prim 
People Choice ane sa a. Finalis ki gen plis vòt atravè http://vote.43north.org nan dat 29 
oktòb ap resevwa $10,000 adisyonèl anplis de prim $250,000, $500,000 oswa $1 
milyon yo a. Prim People's Choice 43North patwone pa Larkin Development Group. 
 
Prezidan Konsèy 43North Jordan Levy te deklare, “Ane sa, 43North te atire plis pase 
11,000 anrejistreman ki soti nan 117 peyi, toulè 50 eta yo ak nèf sou dis pwovens 
Kanadyen yo. Kounye a 11 finalis ki gen talan sa yo ap ekspoze devan yon komite jij 

nan nivo mondyal chans pou yo genyen premye prim $1 milyon konpetisyon an.”  
 
Prezidan New York Power Authority John R. Koelmel te deklare, “Pandanke 11 
finalis 43North yo te deja gen viktwa, map rete tann pou patisipe nan seremoni prim lan 
nan 29 oktòb avèk anons sou kimoun kap resevwa premye prim $1 milyon an.  New 
York Power Authority fyè anpil pou l yon fwa ankò sipòtè prensipal konpetisyon lide 
biznis 43North ak pou plis kontribye nan resijans ekonomik Lwès New York.” 
 
Prezidan, PDG & Komisyonè Empire State Development Howard Zemsky te 
deklare, “Vizyon Gouvènè Cuomo pou yon Buffalo revitalize te montre nouvo konfidans 
nan rejyon Lwès New York e li te bay sipò ki nesesè pou kiltive yon eko-sistèm antrepriz 
kap atire enterè nan men startup ak inovatè yo toupatou nan mond lan. 43North se 
reyèlman yon inisyativ mondyal ki te katalize lespri antrepriz rejyon an.” 
 
Ko-Prezidan Konsèy Devlopman Ekonomik Rejyonal Lwès New York ak Prezidan 
SolEpoxy Inc. Jeff Belt te deklare, “43North te ogmante kwasans ekonomik rejyon 
nou an nan pote start-ups ki gen avni nan Lwès New York e ane sa pa gen eksepsyon. 
Gouvènè Cuomo ansanm avèk inisyativ Buffalo Billion sa ap kontinye pozisyone rejyon 
nou an kòm yon plas kote opòtinite envestisman ap abonde e startups inove yo ap fleri. 
Mwen swete tout finalis yo bòn chans.” 
 
Ko-Prezidan Konsèy Devlopman Ekonomik Rejyonal Lwès New York ak Prezidan 
University nan Buffalo Satish K. Tripathi te deklare “Konpetisyon sa te yon fwa ankò 
jenere yon gwo enterè nan Buffalo bò kote antreprenè yo isit la nan Etazini ak nan 
mond la. Anliy avèk vizyon Gouvènè Cuomo 43North ap kontinye pozisyone Lwès New 
York kòm yon kote ki akeyan ak sipòtif pou antreprenè ansanm avèk konpayi startup yo. 
Nou fyè dèske finalis yo vin fè pati nan eko-sistèm Buffalo e nap rete tann pou ede lide 
yo vini yon reyalite pandan lap kreye travay ak opòtinite anmenmtan.”  
 
11 finalis yo pou 2015 se: 
 
ACV Auctions  
Vil Natal: Buffalo, NY, USA 
ACV Auctions se yon konpayi mache angwo pou lavant ozanchè otomobil pou 
konsesyonè yo sèlman. Fèt atravè yon aplikasyon smartphone, ACV Auctions kreye 
lajan likid pou envantè angwo (echanj ak otomobil ki ansyen) 24-èdtan pa jou. Yon 
pwosesis entwitif senk minit pou pran foto ak ekri yon deskripsyon veyikil lanse yon 
lavant ozanchè pou plizyè santèn achtè ki anrejistre. 
 
CoachMePlus 
Vil Natal: Buffalo, NY, USA 
CoachMePlus jere done ke antrenè ak atlèt yo itilize pou ogmante pèfòmans atletik. 
Ekip atletik yo nan tout nivo itilize sistèm lan pou kontwole sante atlèt, jere antrènman, 
epi amelyore preparasyon nan jou match la. Kliyan NFL, NHL, MLB, NBA ak NCAA 
montre kapasite l pou sipòte atlèt, antrenè ak anplwaye nan biwo resepsyon an. 

Cytocybernetics 
Vil Natal: North Tonawanda, NY, USA 
Cytocybernetics te devlope yon nouvo teknoloji pou amelyore tès depistaj sou sekirite 
medikaman. Lap asire nouvo medikaman ke yo pote sou mache a pa koze aritmi 
kadyak kòm efè segondè. Teknoloji sa ap ogmante vitès ak fyabilite pou konpayi 
famasetik yo ka navige pwosesis FDA apwouve a pou tout nouvo medikaman yo. 
 
Uma Bioseed  
Vil Natal: Ithaca, NY, USA 
Uma Bioseed te devlope yon patant ki baze sou anzim solisyon tretman grenn òganik. 
Solisyon sa pwoteje rekòlt agrikòl yo kont ajan patojèn (viris, bakteri ak chanpiyon) 
alafwa sou ak otou grenn lan nan tout faz jèminasyon kritik, pèmèt posibilite pou 
siyifikativman ranfòse rekòlt ak pigwo sekirite alimantè. 
 
CleanSlate 
Vil Natal: Toronto, ON, Canada 
Sistèm Ultra Violet (UV) “CleanSlate” se yon dispozitif rapid dezenfektan pou amelyore 
kontwòl enfeksyon. Li dezenfekte smartphones, tablet, glikomèt, tèmomèt ak yon 
varyete lòt elektwonik pòtab nan itilize limyè UV. Itilize etikèk RFID, “CleanSlate”la bay 
anplwaye kontwòl enfeksyon yo done konfòmite egzat pou rapò dezenfeksyon aparèy 
yo. 
 
Disease Diagnostic Group (DDG) 
Vil Natal: Boston, MA, USA 
DDG santre sou tès depistaj, kontwole ak dyagnostike maladi ki atrapan anpil ki 
benefisye de yon pri fèb ak dyagnostik rapid nan premye etap yo, posibleman 
ekonomize plizyè milyon. Platfòm teknoloji l te bay aparèy pòtab ak aparèy ki kapab re-
itilize pou kantitativman evalye maladi yo apati yon gout san—nan yon-minit—nan pri ki 
pa anpil. 
 
GetGems 
Vil Natal – Tel Aviv, Israel 
GetGems se premye startup nan lajan dijital pou lye peman mobil sou blockchain nan 
avèk yon platfòm rezo sosyal. Kontrèman avèk lòt aplikasyon mesaj yo ki ofri 
fonksyonalite peman, GetGems te atenn odela sa yo ki aktyèlman labank pou moun yo 
ki pa gen yon kont labank oswa yon kat debi. Teknoloji Blockchain pèmèt transfè valè 
sa. 
 
Painless1099 
Vil Natal: Richmond, VA, USA 
Painless1099 opens “ouvè kont labank entelijan “ pou pwofesyonèl endepandan yo 
otomatize dediksyon yo, ekonomize pou, epi peye eta taks federal. 
 
Plum.io 
Vil Natal: Waterloo, ON, Canada 
Plum se yon lojisyèl cloud ki itilize yon syans konpòtman modèn ak analiz prediktiv pou 

idantifye enstantaneman moun kap mande travay yo ki gen gwo potansyèl pou siksè ak 
adaptasyon. Rezilta yo syantifikman matche a bezwen travay yo, pou chak wòl, kreye 
yon lis ki gen anpil valè.  
 
Qoints  
Vil Natal: Toronto, ON, Canada 
Qoints agreje done maketing dijital. Kòm mwens pase 25 pousan maketing mak itilize 
done pou jistifye priz desizyon; Qoints ede mak ak ajans yo evalye pèfòmans kanpay 
dijital yo lè yo konpare parapò a referans endistri a. 
 
Voiceitt 
Vil Natal: Jerusalem, Israel 
Voiceitt’s product, Talkitt, vize pou revolisyone fason moun yo ki gen difikilte langaj akoz 
diferan twoub kominikasyon motè, pawòl ak langaj, pèmèt yo itilize mwayen ki pi natirèl 
ki se, pwòp vwa yo.  
 
Enfòmasyon sou43North 
43North se pi gwo lide konpetisyon biznis nan mond lan e li te bay $5 milyon nan lajan 
kach pou kèk nan pi bon antreprenè ak startups ki soti toupatou nan mond lan. Gayan 
yo pral resevwa egalman yon espas enkibatè gratis nan Buffalo pou yon lane, konsèy ki 
soti nan men konseye yo nan domèm ki gen rapò, ak aksè a lòt pwogram rekonpans 
tankou Start-Up NY. 43North fonksyone grasa sipò inisyativ Buffalo Billion Gouvènè 
Andrew Cuomo ak yon sibvansyon $6 milyon ki soti nan New York Power Authority ak 
$1 million ki soti nan Empire State Development. Sipò adisyonèl vini bò kote National 
Grid, EY, Inivèsite Eta New York nan Buffalo ak plizyè lòt pwomotè. Pou jwenn yon lis 
konplè pwomotè ak plis enfòmasyon sou 43North, vizite www.43north.org.  

